
A CONFECCION TEXTIL. A SUA ORGANIZACION EN
TALLERES-COOPERATIVAS*

Delia LADO REDONDA
Ugacota

Faise unha descricion de Ugacota-Sector Textil —union galega de coopertaivas de traballo asociado-sector textil-—,
da siia necesidade, medios e obxectivos. Referénciase a situacion e necesidades das cooperativas da confeccion.

1. Introduccion.

A unién das cooperativas do sector textil en Galicia constitie un reto para as so-
cias traballadoras integrantes das empresas cooperativas do sector. E necesario su-
perar dificultades de diversa indole, que oscilan entre a falla de formacién profesio-
nal e societaria, pasando pola baixa calidade dos productos, ata as deficiencias
crénicas nos mecanismos de comercializacion. Neste marco a unién de cooperati-
vas textis xorde como una alternativa imperiosa ¢ coma unha via para mellora-las
condicioéns e calidade do traballo e incrementa-la rendibilidade destas cooperativas.

Actualmente existen en Galicia unhas 160 cooperativas de confeccién textil que
nacen como consecuencia do despegue da moda en Galicia a partir de 1980. A nece-
sidade de competir no mercado internacional supuxo a mutacién da estructura pro-
ductiva do sector de confeccién textil, co obxecto de reducir custos de produccion,
ampliar marxes de gafios e lograr unha medranza acelerada do mesmo. Para tal fin,
os empresarios do sector reorganizan os métodos de traballo mediante o sistema de
traslado de parte do proceso de produccion 6 propio lar das traballadoras, ben 6 do-
micilio particular de mulleres desempregadas, en moitos casos a consecuencia da
reconversion do propio sector, propiciando deste modo o desenvolvemento da eco-
nomia mergullada, ou ben fomentando a creacién de cooperativas de traballo aso-
ciado, constituidas xeralmente por traballadoras do medio rural cun escaso cofiece-
mento e dominio das habilidades propias das profesionais da confeccién. Esta
segunda férmula prima sobre a primeira, xa que as cooperativas de traballo asociado
son beneficiarias de programas do Goberno de Fomento 6 emprego, accedendo asi a
subvencidns e axudas para capital fixo e abaratar ainda madis os custos de produc-

cién. Asimesmo a organizacién do traballo en cadea xera unha maior rendabilidade
e a potencialidade reivindicativa das traballadoras queda anulada pola sia falla de
formacién empresarial e laboral. O traslado de parte do proceso de produccién im-
plica un traslado dos custos e riscos as traballadoras cooperativistas, asumindo tGdo-
los custos fiscais e laborais da empresa e as traballadoras, tendo que facer fronte 6
duplo papel de empresarias-operarias.

Os talleres de confeccién funcionan coma un elo no engranaxe onde reciben as
prendas cortadas e realizan a montaxe das mesmas, na maioria dos casos sen finali-
za-lo proceso de acabado. O feito de percibiren un pagamento por confeccién aca-
bada e non por calidade, unido 4 fixacién do volume e tempo de entrega, converte
s socias da cooperativa en traballadoras a destallo, cunha xornada laboral moi su-
perior 4 ordinaria e uns ingresos que dependen do volume de produccién, da tempo-
rada e de que o fornecedor queira seguir a utiliza-los seus servicios. Consecuente-
mente non existe garantia dun ingreso salarial minimo.

Estes problemas, unidos a un alto grao de descoifiecemento da vida societaria e
cooperativa e do propio sector 6 que pertencen tefien xaora a stia orixe na non parti-
cipacién activa das socias na constitucién e posterior desenvolvemento da coopera-
tiva, feito que impide que sexan elas mesmas as artifices do seu propio destino.

2. Asociacion Ugacota. Sector de Confecion Textil.

A Asociacién Galega de Cooperativas de Traballo Asociado nace no marco das I?
Xornadas Cooperativas celebradas en Santiago de Compostela os dias 23 e 24 de
Xuiio de 1989, baixo o auspicio da Conselleria de Traballo e Benestar Social da Xun-
ta de Galicia. Estas xornadas serviran para dar a coiiece-la situacion existente € com-
partir e confrontar puntos de vista, que constatados, non se sabia como solventar.

De este encontro xordira a vontade de varias cooperativas de se uniren na defen-
sa dos seus intereses e dereitos. Asi nacera tras reunions e discusions a Asociacién
Ugacota en Xaneiro de 1990, composta naquel momento por 18 cooperativas de
confeccién textil que un ano despois pasaron a ser 25, sendo a realizacién de novas
incorporaciéns, unha das tarefas principais a levar a cabo dende a Asociacién.

A Asociacién terd por objecto a representacion e defensa das cooperativas aso-
ciadas de toda a Comunidade Auténoma de Galicia, tanto na sda relacién coas Ad-
ministraciénes Publicas, como coas particulares. Asimesmo fomentard e promovera
o cooperativismo de traballo asociado mediante a presentacién 6s seus membros dos
servicios que lle sexan solicitados en materias tales como:

—Asesoramento e xestion.

—Representacidn e defensa dos intereses comuns de tédalas cooperativas
asociadas no dmbito da Comunidade Auténoma de Galicia, nos aspectos
econdmico, social e legal.

—Promove-la incorporacién en Federaciéns ou Asociaciéns de dmbito
superior.

—Realizacién de actividades cooperativas que poidan favorece-las sias
condiciénes de traballo.

3. Composicion.
Actualmente Ugacota estd representada, anque de forma desigual, en tres das ca-

tro provincias galegas, a través de 25 cooperativas que agrupan a uns/as 350 trabaja-
dores/as, na sia maioria mulleres. A composicién de Ugacota € a que segue:

Denominacion Municipio Provincia
Os Muifios Muxia A Coruiia
Moraime Muxia A Coruiia
Fisterra Fisterra A Coruiia
Nerios Fisterra A Coruiia
Corcubién Corcubién A Coruiia
Obradoiro Cee A Coruiia
Ameixenda Cee A Coruiia
Berdoias Vimianzo A Coruiia
Pontepedra Tordoia A Coruiia
La Iglesia Teo A Coruiia
San Pedro Melide A Coruiia
M2 Goretti Melide A Coruiia
Melide Melide A Coruiia
Muradana Muros A Coruiia
Las Emes Muros A Coruiia
Fiandeiras Rianxo A Coruia
Lua Nova Rianxo A Coruiia
Val de Barcala Negreira A Coruiia
Ancora Bueu Pontevedra
Galaica Bueu Pontevedra
Rodeira Cangas Pontevedra
Xuntanza Cangas Pontevedra
Olaia Moaiia Pontevedra
S. Miguel de Taboadela Taboadela Ourense
Xunqueira Xunqueira Ourense

Para a atencion as cooperativas asociadas e a consecucién dos seus obxectivos
creouse un equipo técnico composto actualmente por seis persoas de distinta forma-
cioén e que desempefian os distintos servicios que se prestan dende o local social ou
nos talleres, compoiiendo o seguinte organigrama de persoal:

—Director-xerente.
—Coordenadora.
—Xestor-contable.
—Auxiliar administrativo.
—Monitora de taller.
—Meciénico.

Que desempeiian o seu traballo a xornada completa ou media xornada e fan po-
sibles os sevicios de:

—Informacién xeral.

—Asesoramento laboral e empresarial.

—Xestion laboral, contable, fiscal e de subvencidns.
—Formacién cooperativa, empresarial e profesional.
—Asistencia técnica € de mantemento.
—Representacion ante terceiros.

O centro de traballo atdpase en Santiago de Compostela, nun local situado na esta-
cién de autobuses, cedido polo Concello da cidade, ainda que a curto prazo contém-
plase o cambio do local para outro que reuna unhas mellores condiciéns de traballo.

O equipo material compdnse de:

—Un ordenador Tandom PCA-20.

—Unha impresora Olivetti DM-309-L.

—Unha médquina de escribir AEG-OLIMPIA ES 72-1.
—Unha fotocopiadora TOSHIBA.

—Un vehiculo SEAT TERRA diesel.

O proxectado cambio de lugar de traballo serfa acompafiado da mellora do equi-
po material que facilite o traballo simultdneo e a maior mecanizacion posible de ac-
tividades, datos, proxectos, etc.

4. Obxectivos xerais.

A fundamentacién da asociacion baséase na existencia dunha situacién real ine-
ficiente e na capacidade que a férmula cooperativa posie como unha alternativa
dentro do desenvolvemento empresarial. Os pardmetros correctores recéllense nos
puntos seguintes:

—A potenciacién do asociacionismo cooperativo.

—~O desenvolvemento do cooperativismo como método de loitar contra o
individualismo e a descoordenacién de fins comuns.

—1I.a férmula cooperativa como alternativa 6 traballo mergullado.

—A confeccién textil como unha alternativa mdis 6 traballo das mulleres
no medio rural.

—Analise do cooperativismo como forma xuridica xeralizada dos talleres
de confeccion textil.

—A importancia do sector textil en Galicia.

—A dependencia absoluta que caracteriza ds cooperativas dentro do ciclo
productivo.

Ata agora Ugacota componse, como xa dixemos, de cooperativas de confeccién
textil porque este foi o “sector promotor”, pero os obxectivos da asociacion (e mes-
mo a stia denominacién) estdn abertos a todas aquelas cooperativas de traballo aso-
ciado presentes na realidade econdmica de Galicia basicamente por dous motivos:

—O desexo a medio-longo prazo de converter a Ugacota nun dos mello-
res centros especializados en cooperativismo, tanto de cara a unha aten-
cién de calidade 4s sias asociadas como de cara a solventar unha das
madis graves carencias na nosa Comunidade Auténoma: a falla de especia-
listas en cooperativismo.

—0O desexo de agruparse nunha Unién ou Federacion autonémica que re-
presente a tédalas cooperativas de traballo asociado existentes, sen im-
porta-lo sector econémico 6 que pertencen € 4 sia vez incorporarse na
Confederacién Espaifiola de Cooperativas de Traballo Asociado (Coceta),
coa que xa se estableceron os primeiros contactos dende Ugacota e a
traves da que se lograrian acciéns e representatividade a nivel estatal e
comunitario, non sé en defensa do cooperativismo como tal cono tamén
dos diversos sectores econdmicos representados na mesma (un dos ob-
xectivos a medio prazo da Coceta € a creacién dun consorcio do textil, de
indiscutible necesidade de cara 4 préxima incorporacién 6 mercado tinico
e ante a situacion real da confeccion textil).

5. Obxectivos especificos.

Un dos madis graves problemas das cooperativas € a stia dependencia, son s6 un
elo en todo o entramado do que forman parte pero no que non tefien voz € moito
menos voto. Outros (os productores e comercializadores) son os que poiien as con-
diciéns € marcan as pautas:

— tempo de entrega.
—prezo.
—nivel de continuidade laboral.

Esta situacién ven dada basicamente por tres factores:

—A sia falta de caracter reivindicativo.
—A stia minimizada presencia no ciclo productivo.

—A sda falta de formacién empresarial, profesional e societaria.

A formacién é unha das actividades fundamentais da Asociacién, unha forma-
cién integral dos socios traballadores articulada en torno 6 exercicio da produccion,
administracién, direccién e organizacién da empresa.

Hai que partir das necesidades reais dos socios, polo que o primeiro paso serd
realizar un diagnéstico da sia situacion, o seu nivel real de cofiecementos e cales
son as stas perspectivas, intereses e posibilidades de desenvolvemento. Unha vez
detectados os problemas e intereses iniciarase un programa de formacién profesio-
nal que responda 4s necesidades reais do sector, incidindo nos seguintes aspectos:

a) Formacion cooperativa e societaria.

Preténdese dar a cofiecer s socios das cooperativas os principios bdsicos do co-
operativismo asi como o funcionamento societario para a sda incorporacion, a tra-
vés dos diferentes 6rganos, na toma de decisidns.

b) Formacién en xestién e direccion de empresa.

Preténdese capacitar 6s directivos das cooperativas nas tarefas de organizacién e
xestién das empresas ds que representan.

¢) Formacién profesional.

Preténdese formar 6s traballadores cooperativistas no dominio dos métodos e
técnicas da confeccion industrial co fin de lograr unha mellor calidade e unha maior
productividade.

Outro dos obxectivos € a cada vez mdis efectiva realizacién das tarefas propias
de xestién, asesoramento e informacién levadas a cabo dende un inicio.

Ademais destes, estdn en fase de desenvolvemento as seguintes acciéns que te-
fien por obxecto, 6 igual que as anteriores, a consecucién duns maiores niveis de
rendibilidade:

-——O funcionamento como servicio de intermediacién técnica de ofertas e
demandas de traballo.

—-A creacién dunha central de compras e/ou aluguer de maquinaria e re-
postos especificos da confeccion.

~—O funcionamento como Corredoria de seguros para asociados.

A Asociacién ademais de ser unha plataforma formativa das cooperativas e pres-
tar un servicio de asistencia técnica, xestion e informacion, serd unha via de unién e
representacion das cooperativas ante os distintos poderes publicos e asociacions e
empresas do sector; relaciéns que conduzan a un maior entendemento, cooperacién
e representatividade de todas estas pequenas empresas que econdmica e laboralmen-
te son importantes.
SUMMARY  This article offers a description of the Association UGACOTA-Sector textil —the Galician Union

of associated-work cooperatives in the textile industry— presenting its needs, means, and objecti-
ves, as well as treating the needs of the whole sector of the Clothing Industry Cooperatives.





